
Shri Krishnastavana Kavacham

శ్రీకృష్ణస్తవనకవచమ్  

అథైకోనచత్త్వారింశః  పటలః
ఆనన్దభైరవీ   ఉవాచ
అథ నాథ ప్రవక్ష్యేఽహం  సంసారసాధనోత్తమమ్ ।
యేన సాధనమాత్రేణ  యోగీ భవతి తత్క్షణాత్  ॥ ౩౯-౧॥
అనాయాసేన సిద్ధిః  స్యాద్ యద్యన్మనసి వర్తతే ।
త్రైలోక్యం  మోహయేత్క్షిప్రం   త్రైలోక్యం  వశమానయేత్ ॥ ౩౯-౨॥
రామేణ సహితం నిత్యం జగతాం సాక్షిణం వరమ్ ।
జామదగ్న్యకరామ్భోజసేవితం సర్వసేవితమ్ ॥ ౩౯-౩॥
అనన్తసత్త్వనిలయం  వాసుకీ సఙ్గమాకులమ్  ।
అష్టహస్తాగ్రసుశ్రీదం    నానాలఙ్కారశోభితమ్ ॥ ౩౯-౪॥
స్వాధిష్ఠానగతం  ధ్యాత్వా శీతలో జాయతే వశీ ।
తత్స్తోత్రం   శ‍ృణు మే నాథ యత్పాఠాత్ సిద్ధిమాప్నుయాత్  ॥ ౩౯-౫॥
శ్రీకృష్ణస్తోత్రం  
బ్రహ్మాదయః  సురాధీశా మునయః క్రతురక్షకాః  ।
ఏతత్ స్తోత్రం  పురా కృత్వా జీవన్ముక్తో మహీతలే ॥ ౩౯-౬॥
అతః శ్రీకాలికానాథ  స్తోత్రం  శ‍ృణు మహత్ఫలమ్ ॥ ౩౯-౭॥
శ్రీవిష్ణోరద్భుతకర్మణో   బ్రహ్మర్షిస్త్రిష్టుప్ఛన్దః    
శ్రీవిష్ణుః   శ్రీకృష్ణః   శ్రీనారాయణో  దేవతా
సర్వస్తోత్రసారకవచమన్త్రసిద్ధ్యర్థే    వినియోగః ॥
శ్రీ కృష్ణం  జగతామధీశమనఘం ధ్యానాత్సిద్ధిప్రదం 
గోవిన్దం  భవసిన్ధుపారకరణం  సన్తారణం కారణమ్ ।
శ్రీ విష్ణుం  వనమాలినం నరహరిం నారాయణం గోకులం
యోగేన్ద్రం  నరనాథమాదిపురుషం వృన్దావనే  భావయేత్ ॥ ౩౯-౮॥

శ్రీకృష్ణస్తవనకవచమ్  

మోక్షశ్రీసహితం  కృతాన్తవికృతం ధర్మార్ణవం  సున్దరం
శ్రీరామం  బలరామభావవిమలం నిత్యాకులం సత్కులమ్ ।
శ్రీశ్యామం  కనకాదిహారవిలసత్లమ్బోదరం  శ్రీధరం
తం వన్దే హరిమీశ్వరం గుణవతీమాయాశ్రయం  స్వాశ్రయమ్  ॥ ౩౯-౯॥
వైకుణ్ఠేశమశేషదోషరహితం   సాయుజ్యమోక్షాత్మకం
నానారత్నవినిర్మితా మమ పూజా రాజేన్ద్రచూడామణిమ్  ।
శోభామణ్డలమణ్డితం   సురతరుచ్ఛాయాకరంయోగినం
విద్యాగోపసుతావృతం గుణమయం వాక్సిద్ధయే  భావయేత్ ॥ ౩౯-౧౦॥
స్వాధిష్ఠాననికేతనం  పరజనం విద్యాధనం మాయినం
శ్రీనాథం  కులయోగినం త్రిభువనోల్లాసైకబీజం    ప్రభుమ్  ।
సంసారోత్సవభావలాభనిరతం సర్వాదిదేశం సుఖం
వన్దేఽహం  వరసర్పశత్రుసఫలే  పృష్ఠే స్థిరానన్దదమ్   ॥ ౩౯-౧౧॥
భావాష్టం  భవభావయోగజడితం జాడ్యాపహం భాస్వరం
నిత్యం శుద్ధగుణం  గభీరధిషణామోదైకహేతుం  పతిమ్ ।
కీర్తిక్షేమకరం  మహాభయహరం కామాధిదైవం  శివం
తత్తత్షడ్దలమధ్యగేహరుచిరానన్దైకదేశాస్పదమ్    ॥ ౩౯-౧౨॥
వన్దే శ్రీపతిమచ్యుతం  నరహరిం దైత్యారిశిక్ష్యాకులం
గన్ధర్వప్రభృతేః   సుగాయనరతం వంశీధరం భావదమ్ ।
రత్నానామధిపం గతిస్థమచలం  గోవర్ధనాధారణం
విశ్వామిత్రతపోధనాది  మునిభిః సంసేవితం తైజసమ్  ॥ ౩౯-౧౩॥
వన్దే గోవిన్దపాదామ్బుజమజమజితం  రాజితం భక్తిమార్గే
సత్త్వోత్పన్నం ప్రభుత్వం  పరగణనమితం చారుమఞ్జీరహారమ్  ।
హంసాకారం ధవలగరుడానన్దపృష్ఠే  నిమగ్నం
బన్ధూకారక్తసారాన్వితచరణతలం  సర్వదాశాన్తరాలమ్ ॥ ౩౯-౧౪॥
రాకిణ్యాః ప్రేమసిద్ధం   నవవయసిగతం గీతవాద్యాదిరాగం
రాగోత్పన్నం సుఫలగుణదం గోకులానన్దచన్ద్రమ్   ।
వాణీ-లక్ష్మీ-ప్రియం  తం త్రిభువనసుజనాహ్లాదకర్తారమాద్యం 
వన్దే సిద్ధాన్తసారం   గతినతిరహితం సారసఙ్కేతితాప్తమ్ ॥ ౩౯-౧౫॥
కామం కామాత్మకం తం విధుగతశిరసం కృష్ణసమ్బోధనాన్తం

శ్రీకృష్ణస్తవనకవచమ్  

బీజం కామం పునస్తత్ పురుషసురతరుం భావయిత్వా భజేఽహమ్ ।
శ్రీకృష్ణం   కృష్ణకృష్ణం   నిరవధిసుఖదం సుప్రకాశం  ప్రసన్నం
స్వాధిష్ఠానాఖ్యపద్మే  మనసి గతో భవే సిద్ధిస్థలస్థమ్    ॥ ౩౯-౧౬॥
ఆకాశే చారుపద్మే రసభయవలగం రక్తవర్ణం  ప్రకాణ్డం 
ఆత్మారామం నరేన్ద్రం  సకలరతికరం కంసహన్తారమాదిమ్ ।
ఆద్యన్తస్థానహీనం  విధిహరగమనం సేన్ద్రనీలామలాభం
భావోత్సాహం త్రిసర్గస్థితిపరమమరం    భావయే భావసిద్ధ్యై  ॥ ౩౯-౧౭॥
సర్వేషాం జ్ఞానదానం  రసదలకమలే సర్వదా త్వం కరోషి
ఆత్మానన్దం  సుధాదిప్రియధనగుణినామేకయోగప్రధానమ్   ।
మాయాపూర్ణః  ప్రచయనవరసః  ప్రీతిదేశః  ప్రభేకః
శ్రీరాజాఖ్యః  ప్రపూర్ణః   మయి ధనరహితే దృష్టిపాతం  భవాదౌ ॥ ౩౯-౧౮॥
కాలీ శ్రీకుణ్డలిన్యాః   పరగృహనిరతం భావకబ్రహ్మరూపమ్  ।
ముక్తిచ్ఛత్రం  పురేశం నిజధనసుఖం భార్యయా క్రీడయన్తమ్  ।
సభాక్షేత్రం  నేత్రం  నయమానమయమత్పురసంస్థాభిషేకమ్  ॥ ౩౯-౧౯॥
ధ్యాత్వాఽహం ప్రణమామి  సూక్ష్మకమలే లోకాధిపం వ్యాధిపం
వైకుణ్ఠం   కృష్ణమీడే  కురుభవవిభవక్షేమహన్తారమన్తమ్ ।
శాన్తానాం జ్ఞానగమ్యం  స్వనయనకమలే పాలయన్తం త్రిమార్గం 
వజ్రారిం  పూతనారిం ద్వయవకనరకధ్వాన్తసంహారసూరమ్ ॥ ౩౯-౨౦॥
మాన్యం లోకేషు సర్వేష్వతిశయమనసం కేవలం నిర్మలఞ్చ
ఓఙ్కారం కారణాఖ్యం సుగతిమతిమతాం మాతృకామన్త్రసిద్ధమ్   ।
సిద్ధానామాదిసిద్ధం   సురరిపుశమనం కాలరూపం రిపూణాం var సురరిపుమమలం
మూలోర్ధ్వే  షడ్దలాన్తే  మనసి సువిమలే పూరయిత్వా ముకున్దమ్  ॥ ౩౯-౨౧॥
నిత్యం సమ్భావయేఽహం నిజతనుసమతా సిద్ధయే  పూజయామి ।
త్వం సాక్షాదఖిలేశ్వరః ప్రియకరః  శ్రీలోకహస్తార్చితః  ।
క్షోణీశః ప్రలయాత్మకః  ప్రతిగుణీ  జ్ఞానీ  త్వమేకో మహాన్ ॥ ౩౯-౨౨॥
యద్యేవం మమ పామరస్య కలుషం శ్రీధర్మహీనాన్దితం 
కృత్వా పాదతలే యదీహ నియతం వ్యారక్ష రక్షాత్మగమ్ ।
రాధాకృష్ణపదామలామ్బుజతలం  చైతన్యముక్త్యాకులం
సర్వత్రాదిగమాగమం  త్రిగమనం  నిర్వాణమోక్షాశ్రయమ్  ॥ ౩౯-౨౩॥

శ్రీకృష్ణస్తవనకవచమ్  

బాలం వైరివినాశనం  సుఖమయం కైవల్యమోక్షాస్పదం
దైవం  దేవగణార్చితం రసదలే చారోపయామి ప్రభో  ।
నిర్ద్దిష్టం   భువనాశ్రయం  యతిపతిం నిర్వాణమోక్షస్థితం
నిర్వాణాదికమోదనే ప్రచపలం  శ్రీచఞ్చలాసఙ్కులమ్  ॥ ౩౯-౨౪॥
వన్దేఽహం  పరమేశ్వరం సకలదైత్యానాం  బలప్రాణహమ్  ।
హంసారూఢనిరక్షణం క్షణగతం వాణీపతిం భూపతిమ్ ।
వాఞ్ఛాకల్పలతాపతిం కులపతిం విద్యాపతిం గోపతిమ్ ॥ ౩౯-౨౫॥
శ్రీవిద్యాపతిమాదిదేవపురుషం  విశ్వేశ్వరప్రేమగమ్  ।
శ్రీకుమ్భోద్భవకాలసత్త్వనికరం  త్వాం భాస్కరం భావయే ।
సిద్ధానామభిచిహ్నయోగనిరతం  రక్ష త్వమాదౌ హి మామ్ ॥ ౩౯-౨౬॥
ప్రభో  నిఃసఙ్కేతం గుణమణిమతం శ్రేయసి  మతమ్ ।
మతామన్తః సుస్థం  విగలితమహాప్రేమసురసమ్  ।
ముదా వన్దే కృష్ణం  హరకరతలామ్భోజయజితమ్ ॥ ౩౯-౨౭॥
ప్రభాపుఞ్జం   రామాశ్రయపదమదం  కామకుశలం
మహామన్త్రచ్ఛాయాం  రజనిమిలితం ధ్వాన్తజడితమ్ ।
త్రికోణస్థం   కుస్థం  కుగతిసుగతిం కారణగతిం
ప్రలీనం  సంస్థానం  జగతి జగతాం ధర్మముదయమ్ ॥ ౩౯-౨౮॥
రమేశం వాణీశం విధిగతపదం శమ్భునిగతం
త్రికాలం  యోగానాం నయనకమలం శబ్దనిరతమ్  ।
కులానన్దం  గోపీజనహృదయగం గోపియజితం
విధానం త్వామిన్ద్రం  గురుతరముపేన్ద్రం  హరిరిపుమ్ ॥ ౩౯-౨౯॥
ముదా త్వాం వన్దేఽహం  చపలం తాం మే నవహవే ।
కులాలాపశ్రద్ధామయమఖిలసిద్ధిప్రదమనమ్     ।
మలాతీతం నీతం సురనరసతాం శాస్త్రభవనమ్  ॥ ౩౯-౩౦॥
వినోదం నారీణాం హృదయరసికం శోకరహితమ్ ।
విరాజం యజ్ఞానాం  హితమతిగుణంయామి శరణమ్ ॥ ౩౯-౩౧॥
ఏతత్సమ్బన్ధమాత్రీ  మమ కులశిరసి స్థాయినం  పాతు నిత్యం
గోపీనాం ప్రాణనాథః  ప్రతిదినమనిశం  భాలదేశం ప్రపాయాత్  ।
భాలాధోదేశసంస్థం  సమవతు సహసా రాజరాజేశ్వరేశః

శ్రీకృష్ణస్తవనకవచమ్  

గోపాన్వన్వో సురేశః స్థిత్యన్తశాస్త్రనేత్రం   
సుఖమఖిలభవః కణ్ఠచ్ఛత్రాభిసంస్థమ్    ॥ ౩౯-౩౨॥ (సుఖమఖిలమయః)
పృష్ఠస్థం   పాతు శౌరిః ప్రతిదినమమరో  లిఙ్గబాహ్యం  కటిస్థం
శమ్భుప్రేమాభిలాషీ  మమ తు కులపదం గుహ్యదేశం ప్రపాయాత్  ।
ఆనన్దోద్రేకకారీ   సకలతనుగతం పాతు నిత్యం మురారిః
దైత్యారిశ్చోరుమూలం  నృహరిరవతు మే జఙ్ఘయా  పాదపద్మమ్ ॥ ౩౯-౩౩॥
(నరహరివతాజఙ్ఘ్యా )
ఏతత్స్తోత్రం   పఠేద్విద్వాన్ నియతో భక్తిమాన్ శుచిః ।
స్థిరో  భవతి మాసేన షడ్దలే  సర్వసిద్ధిభాక్  ॥ ౩౯-౩౪॥
ఇతి శ్రీరుద్రయామలే   ఉత్తరతన్త్రే మహాతన్త్రోద్దీపనే   సిద్ధమన్త్రప్రకరణే  
షట్చక్రప్రకాశే   భైరవభైరవీసంవాదే   శ్రీకృష్ణస్తవనకవచం  
నామైకోనచత్వారింశత్తమః  పటలః ॥ ౩౯॥

The numbers correspond to paTala and verse numbers from

